
Қосымша 10 

  

Директорлар Кеңесінің шешіміне 

«Тау-Кен Самұрық» ҰТК» АҚ 

2024 жылғы 03 желтоқсандағы (№16/24 хаттама) 

 

«Тау-Кен Самұрық» ҰТК» АҚ-ның қоршаған ортаны қорғау саласындағы 

саясаты (экологиялық саясаты) 

 

«Тау-Кен Самұрық» ҰТК» АҚ (бұдан әрі – Қоғам) және оның еншілес 

ұйымдары (бұдан әрі – ЕҰ) орнықты даму қағидаттарына бейілділігін білдіреді және 

қоршаған ортаны қорғауды (бұдан әрі  ҚОҚ) және қоршаған ортаға теріс әсердің 

алдын алуды өз қызметінің негізгі басымдықтарына жатқызады.  

«Тау-Кен Самұрық» ҰТК» АҚ-ның қоршаған ортаны қорғау 

саласындағы саясатты (экологиялық саясаттын) (бұдан әрі – Саясат) іске 

асыру үшін Қоғам басшылығы өзі орындайтын келесі міндеттемелерді өзіне 

қабылдайды және оларды ЕҰ мен мердігер ұйымдардың орындауын талап 

етеді: 

1. Қазақстан Республикасы заңнамасының, қолданылатын нормалар мен 

стандарттардың және ҚОҚ саласындағы ішкі құжаттардың талаптарын мүлтіксіз 

сақтау. Экологиялық менеджмент жүйесін енгізу және үнемі жетілдіру. 

2. Осындай әсердің салдарын жою жөніндегі шараларға қарағанда қоршаған 

ортаға теріс әсердің алдын алу жөніндегі алдын алу шараларының артықшылығын 

қамтамасыз ету. 

3. Құрылыс сатысынан бастап тарату сатысына дейін жұртшылықты және 

мүдделі тараптарды міндетті түрде хабардар ете отырып Қоғамның ЕҰ өндірістік 

объектілерінің қоршаған ортаға әсеріне кешенді бағалау (бұдан әрі – ҚОӘБ) жүргізу 

және осы ақпаратты ашық көздерде орналастыру. 

4. Табиғи ресурстарды ұтымды пайдалануды, энергия және ресурс үнемдейтін, 

қалдықтары аз, экологиялық қауіпсіз технологияларды, жабдықтарды, 

материалдарды енгізу, климаттың өзгеруіне бейімделу бойынша шаралар қабылдау 

және қоршаған ортаға ықтимал залалды өтеу есебінен қоршаған ортаға әсерді 

дәйекті азайтуды қамтамасыз ету. 

5. Қоғам өзінің бизнес-қызметінде кездесетін ҚОҚ саласындағы тәуекелдерді 

(мысалы, реттеуші, беделді, нарықтық және басқалар) басқару және мына: 

 атмосфераға ластаушы заттардың шығарындылары; 

 климаттың өзгеруіне бейімделу және парниктік газдар шығарындылары; 

 су ресурстарын басқару; 

 қалдықтарды басқару; 

 өндірістік қызметті жоспарлау және жүзеге асыру кезінде 

биоәртүрлілікке әсерін ескеру және жануарлардың көші қон жолдарын 

сақтау; 

 жер қойнауын пайдалануға арналған келісімшарт тоқтатылғаннан кейін 

ластанған жерлерді қалпына келтіру, сондай-ақ келісімшарттық аумақта 

қоршаған ортаны қалпына келтіру жұмыстарын жүргізу салаларының 

қоршаған ортаға әсерін азайту бойынша барлық мүмкін болатын 

шараларды қабылдау. 

6. Авариялар мен штаттан тыс жағдайлар кезінде қоршаған ортаның ластану 

қаупін азайту мақсатында барлық өндірістік жабдықтардың апатсыз жұмыс істеуін 

және пайдаланылуын қамтамасыз ету.  

7.  Қоғамның компаниялар тобы қызметінің теріс әсерінен қоршаған ортаға 

келтірілген залалды толық көлемде өтеу. 

8. Персоналдың экологиялық мәдениетін арттыру, тұрақты оқыту, ағарту және 

табиғатты қорғау қызметін насихаттау.  

9. Қоғамның компаниялар тобы қызметінің маңызды экологиялық аспектілері 

туралы жұртшылық, жалғыз қатысушы, ҚОҚ саласындағы мемлекеттік уәкілетті 

орган және басқа да мүдделі тараптар алдында ашық коммуникацияларды, 

хабардарлықты және тұрақты есептілікті қамтамасыз ету.  

10. Міндеттер мен жауапкершіліктерді бөлу, оны қолдау және тиімді жұмыс 

істеу үшін өкілеттіктер беру арқылы ҚОҚ саласындағы басқару жүйесі мен 

көрсеткіштерін үнемі жақсартуды қамтамасыз ету. 

Қоғамның осы Саясатта көрсетілген міндеттемелері ҚОҚ саласындағы 

мақсаттарды белгілеу үшін негіз болып табылады, ЕҰ-ға, мердігерлік ұйымдарға 

қолданылады және Қоғамның компаниялар тобының серіктестермен іскерлік 

қатынастар жүйесіне енгізіледі. 

Қоғамның ЕҰ-ның Саясатты қолдануы ұқсас саясатты әзірлеу мен бекіту 

немесе қызметтің ерекшелігіне сәйкес Қоғамның ЕҰ ішкі құжаттарын осы Саясатқа 

сәйкес келтіру арқылы белгіленген тәртіппен жүзеге асырылуы мүмкін. Бұл ретте 

Қоғамның ЕҰ ұқсас саясаттарында және ішкі құжаттарында осы Саясатта көзделген 

талаптар төмен болмауы тиіс. 


